
 

 

 

Landsprognose for leveranse av kumjølk 

Alle raude tal i tabellane er prognosetal, medan faktiske tal er svarte. I grafane er prognosetala 

markert med stipla linjer og faktiske tal med heiltrekte linjer i ulike fargar for kvart år. 

Prognose kumjølk  
 

 
 

Leveransen i november var på 121,0 mill. liter, og det er 7,2 % meir enn i november i fjor. 

Prognosa frå november 2023 var på 120 mill. liter, og det gir avvik på 0,8 %. Korrigert for skotår 

er det hittil i år levert 63,1 mill. liter (5,5 %) meir enn på same tid i fjor. 

 

Forholdstalet vart heva frå 1,02 til 1,04 den 1.mars, og 1.juni vart overproduksjonsavgifta fjerna 

for inneverande kvoteår. Det inneber at det er fri produksjon ut året.  

 

Prognosa for resten av året er uendra frå førre prognose og er på 1461 mill.liter. Med eit avvik på 

+/- 1 % vil prognosa ligge mellom 1 460 og 1 463 mill. liter.  

 

Prognose 2025 
 

Forholdstalet for 2025 vart fastsett til 1,20 i møtet den 29.november. Dette er historisk høgt og 

ein situasjon vi ikkje har hatt før. Produksjonen av kumjølk i 2024 ligg an til å bli 1 461 millionar 

liter, og det er omlag 70 millionar liter meir enn i 2023. I 2025 er det behov for ytterlegare 40-50 

mill. liter. Ein kraftig reduksjon i avdråtten i 2022/23 har gjort at potensialet for å auke 

produksjonen gjennom auka avdrått har vore stor. Spørsmålet no er kor mykje meir har 

produsentane å gå på når det gjeld avdrått og dyretalet inkludert tal båsplassar. Med tidleg 

informasjon om høgt forholdstal har produsentane større moglegheit til å planlegge gjennom året. 

Prognosa for 2025 er på 1502 mill.liter. Med eit avvik på +/- 2 % vil prognosa ligge mellom 1471 

og 1532 mill. liter.  

 

Føresetnad for prognosa: 

Med frie kvoter i 2024 er det venta at kapasiteten til å auke produksjonen er lågare i 2025. Det 

er god fôrsituasjon, og det er venta at produksjonen vil vere jamt høg gjennom vinteren. Det er 

spesielt stor usikkerheit knytta til 2.halvår. Med tidleg beskjed om høgt forholdstal er det muleg å 

gjere tilpassingar for å auke produksjonen siste halvår. 

❖ Avdråtten ligg an til å bli 2,5 % høgare i 2024 enn i 2023, og det er forutsett ein 

mindre auke i 2025 på 1,0 % 

❖ Kutalet har auka i 2024 ved at mjølkekyr som har vore planlagt slakta er haldne 

tilbake. Det er venta at dette vil fortsetje i 2025, men at slaktinga vil auke noko i 

forhold til i 2024 fordi ein del kyr no må ut. Talet på mjølkekyr er venta vil auke fram 

til teljedato 1.oktober. 

❖ Foreløpig er det ikkje fleire insemineringar som skulle tilseie at det blir fleire kalvingar 

første halvår 2025, men det er ein antydning til høgare insemineringstal i oktober. Det 

er difor venta at det kan bli nokre fleire insemineringar dei neste månadene slik at tal 

kalvingar kan auke noko siste halvår i 2025.  

❖ Normal fôrtilgang sommaren 2025. 

❖ Det er spesielt stor usikkerheit knytta til 2.halvår, då både fôrsituasjon og tilpassing 

av produksjonen vil kunne endre seg.  

❖ Signal om at behovet for mjølk i 2026 vil kunne påverke produksjonen og tilpassinga 

inn mot nytt år. 

 

Prognoseendringar 2024, mill. liter 

Prognose økologisk mjølk 
 

 

 
 

Leveransen av økologisk mjølk i november var på 3,49 mill. liter. Dette er 7,4 % (240 000 liter) 

høgare enn for november i fjor og i tråd med prognosa. Overproduksjonsavgifta er fjerna også for 

økologisk. Det er venta eit volum totalt for året på 43,6 mill. liter. Forholdstalet for 2025 er 1,20 

også for økologisk mjølk, og prognosa er på 44,6 mill. liter.  

Prognose feittprosent 
 

 
 

Feittprosenten i november var på 4,46 %. Dette er 0,02 %-einingar høgare enn i november i fjor 

og 0,01 %-einingar høgare enn førre prognose.   

 

Prognosa for feittprosent er uendra sidan førre prognose. Gjennomsnittleg feittprosenten for året 

er berekna til 4,42 %. I 2025 er gjennomsnittleg feittprosent berekna til 4,41 %. Med eit avvik +/- 

1 % vil prognosa vere mellom 4,37 og 4,46 %. Prognosa for feittprosent er berekna som 

gjennomsnitt av siste to år, men med korrigering for venta nivå for inneverande fôrsesong.  

Prognose proteinprosent 
 

 
 

Proteinprosenten var på 3,56 % i november. Dette er 0,05 % einingar lågare enn på same tid i 

fjor, og 0,01 %-einingar høgare enn førre prognose. Prognosa for proteinprosent er ikkje endra 

sidan førre prognose. Gjennomsnitt for året er berekna til 3,52 %. I 2025 er prognosa berekna til 

3,53 % i gjennomsnitt, og med eit avviksintervall på +/-1 % vil prognosa vere mellom 3,49 til 3,56 

%. Talet for gjennomsnittleg proteinprosent for året er vekta mot månadsleveransen i tabellen. 

Prognosa for proteinprosenten i 2024 er berekna som gjennomsnitt av siste to åra, men med 

justeringar for nivået i inneverande sesong.  

Vedlegg 
 

Kvoter og kvotefylling 

 
Kilde: Landbruksdirektoratet 

 

I 2023 var forholdstalet 0,99, og det blei heva frå 0,95 i juni. I 2024 vart forholdstalet satt til 

1,02, men heva til 1,04 i februar. I starten på juni vart overproduksjonsavgifta fjerna for 2024, 

noko som i praksis betyr fri produksjon. I 2025 er forholdstalet fastsett til 1,20. Det er små 

endringar i grunnkvota frå 2021 til 2024. 

 

I 2023 var det 301 produsentar som selde kvote, og det utgjorde eit volum på 27,1 mill. liter. 

 

 

Utvikling i kutal (mjølkekyr og ammekyr) 
 

 
 

Tal frå Landbruksdirektoratet per 1. mars 2023 viser ein kraftig nedgang på 7 600 mjølkekyr       

(-3,6 %) frå 2022. Foreløpige tal på mjølkekyr i 2024 viser ein liten nedgang frå 2023 (-0,3 %). 

Talet på ammekyr har auka dei siste åra. Frå 2022 til 2023 er auken mindre, 0,8 % (900 dyr) 

medan det er ein nedgang i ammekyr på 2,7 % i 2024 (3000 dyr). 

Kalvingar (mjølkekyr) 

 
 

Prognosa for delar av 2024 byggjer på opplysningar om insemineringsdata for 2023 og 2024. 

Det er venta ein nedgang i tal kalvingar i 2024 på 2,1 % og ein auke i 2025 på 2,1 %. 

 

 

Kuslakting 

 

Slaktedata for mjølkekyr er henta frå månadsstatistikkar frå kukontrollen. Prognosa er basert på 

slakta kyr førre år. I 2023 var slaktinga redusert med 12,3 %, og det er venta ein ytterlegare 

reduksjon i 2024 på 10,9 % medan i 2025 er det venta 5,6 % auke i slakta mjølkekyr. 

Mjølkekyr 

 
 

Siste tal på mjølkekyr er med basis i telledato med foreløpige tal per 1. oktober 2024. Tabellen 

viser forventa tal på mjølkekyr ved inngangen til kvar månad. I 2024 er det venta ein auke i 

mjølkekyr på 1,2 % og i 2025 2,8 %.   

Avdrått 

Gjennomsnittleg dagsavdrått i kukontrollen (kg mjølk per ku og dag) 

 

 
 

Avdråtten gjekk ned med 1,8 % i 2023, men det er forutsett ein auke på 2,5 % i 2024 og 1,0 % i 

2025. 

